
Naamgewing en Politiek

Vir ouers bly die gee van name aan hulle kinders
altyd 'n belangrike aangeleentheid. Die keuse van
die naam of name wat kinders ontvang, kan op 'n
verskeidenheid oorwegings berus, soos familie-
name, 'n verbuiging van familiename om dit meer
modern of mooier te laat klink, name wat ontleen is
aan die Bybel of storieboeke, die name van
heldefigure of name wat verbind is aan historiese
gebeurtenisse. Wat laasgenoemde betref is
Ossewania Kakebenia en Eeufesia na aanleiding
van die simboliese ossewatrek van 1938 tydens die
honderdjarige herdenking v.d. Groot Trek bekende
voorbeelde.

Die Anglo-Boereoorlog het ook ouers geinspireer
om hulle kinders name te gee wat met dié
gebeurtenis verband gehou het. In 'n onge-
publiseerde manuskrip maak 'n sekere mev. J.
Pienaar melding van 'n dogtertjie wat in Graaff-
Reinet gedoop is as Rebelina Tronkina n.a.v. die
talle Kaapse rebelle wat in die tronk beland het.
Voorts meld sy dat in Somerset-Oos 'n dogtertjie
Queen Victoria gedoop is en dat haar oom van
Cradock weer sy seun se naam Kruger Steyn
Immanuel Triomfeer in die kerkboeke laat opteken
het. Emily Hobhouse het op 6 September 1903 in
'n brief aan haar skoonsuster, Nora Hobhouse,
vertel van 'n doopplegtigheid wat sy in Pretoria
bygewoon het. By die geleentheid is 'n seun gedoop
as Lemmer Gravett Spruyt na aanleiding van drie
Boeregeneraals wat in die oorlog gesneuwel het.

Dit was nie net die Boere wat hulle kinders
"oorlogsname" gegee het nie. Hobhouse maak ook
melding van 'n Engelse kind wat Belmontia
Graspania Modderrivieria Methuen gedoop is na
aanleiding van die Britse militére magte se
suksesse in 1899 onder aanvoering van Lord
Methuen by Belmont (23 November), Graspan (25
November) en Modderrivier (28 November).

Bron: Van Reenen, Rykie (red.): Emily Hobhouse:
Boer War Letters. Human en Rousseau. Cape
Town, 1984. (p.284, no. 81).

Naamgewing en Verandering

Die volgende bydrae is spesiaal deur prof Johann
Coetzee geskryf, Universiteit van die Vrystaat, vir
ons boere wat tans 'n baie moeilike tyd deurmaak
en wat sal moet diversifiseer om te kan oorleef. As
jy weet jy word in een bedryf geteister, moet dit jou
inspireer tot meer vindingrykheid, kreatiwiteit en
veral waagmoed. Moenie toelaat dat tradisie jou
inperk nie. Dit is so dat ons herkoms, ons erfenis en
veral ook ons gewoontes ons dikwels noop om te
bly by dit wat ons geérf en aangeleer het.

"My mense kom oorspronklik vanaf die distrikte
Dealesville, Harrismith, Bultfontein en Brandfort.
Hulle het na aan die aarde geleef en het die natuur
verstaan. Hulle het toegelaat dat die elemente na
aan hulle nerf kom en hulle seisoen is gerig en
gereél deur hulle geloof en hulle Godsdiens.

Hulle was tevrede met die enkelvoud en eenvoud
wat die landbou van 'n boer verg. Ek het dié mense
selde in opstand gesien. Hulle het met eerbied en
ootmoed geleef en was tevrede mense.

Daar was 'n algemene aanvaarding van een
aandrang daarop dat kleinkinders se doopname dié
van hulle ouers sou wees. Dit was 'n
ononderhandelbare feit. Moderne vervaardigde
naampies kon net nie diens doen binne so 'n
tradisiionele familie nie en is Johannes, Jakobus,
Daniél, Fillipus, Gerhardus en dan ook Gertruida,
Johanna, Maria, Magdalena, Susannah en

Dorothea, steeds aan die orde van die dag.

By geleentheid besluit een van die seuns om met 'n
Rooineknooi te trou en om hulle eerste seun 'n
Engelse doopnaam te gee. Ek sien my pa steier
twee keer vir beide hierdie Rooinek-meisiekind en
die verontagsaming van sy eie naam deur sy eie
seun. Maar, soos wat dit goeie Afrikaners betaam,
kom die hele stam vanuit die Vrystaat vir die
doopgeleentheid sodat almal saam kon 'brood
breek' en die gemeste skaap kon aandurf.

'n Erger ding ftref: Die sakrament word in die
Metodistekerk bedien. 'n Stilte en ‘'n swyging oorval
die lot uit die Vrystaat, maar skuif hulle tog twee
banke vol in die kerkgebou in. Dit is gebruik in
hierdie kerkgemeenskap dat die doopplegtigheid
gereserveer word vir 'n geleentheid wanneer daar
baie kinders is en daar word dan predikante van die
aangrensende gemeentes ingehuur om te kom
help. By hierdie geleentheid is daar oor die twintig
doopouers en sommer nog 'n tweeling ook. Een
van die predikante is 'n Maruti.

Die ouers neem stelling voor die kansel in en die
predikante begin om die beurt die doopplegtigheid
waarneem. Ek werk die statistiek en die intervalle
uit en merk hoe die ellende homself op hulle
afdwing. Die Maruti vat die baba-Engelsmannetjie
by my pa se skoondogter, doop hom, soen hom en
hou hom op aan die gemeente vir salwing en
aanvaarding. My pa toon sulke ortopediese
kontorsies, sug, snork en snak beskaafd.

Tydens die terugreis sé hy niks. Almal wag, maar
almal talm. By die huis sit hulle aan vir die
Sondagmaal, hy sny die vieis gebruiklikerwys. Die



atmosfeer is gemaak en tentatief - en toe, die
terugskuif van sy stoel en sy gebruiklike kug om
homself aan te kondig. Ek wag ‘n berisping en
distansiéring in. Die teendeel volg: 'Ek het vandag
aanvaar dat daar net een Hemel is. Ek en my
kleinseuntjie gaan albei daarheen. Geniet julle
nagereg!’

Die wyse waarop 'n mens verandering hanteer, is
waarskynlik een van die grootste toetse vir
emosionele volwassenheid."

Naamgeving - Conclusie

Vernoeming naar familieleden is een manier om uit
te drukken dat het kind wordt opgenomen in de
familie; het kind raakt door de voornaam verbonden
met het voorgeslacht. Belangrijk daarbij zijn
natuurlijk de grootouders van het kind, zij zijn veelal
de eersten die in aanmerking komen. In de grote
gezinnen van vroeger kwamen ook de tantes en
ooms vaak aan bod. Door 'om en om te vernoemen'
zocht men een harmonieus evenwicht: is
vaderskant vernoemd, dan is bij het volgende kind
moederskant aan de beurt. Die regel mocht
doorbroken worden als de dood in de familie zijn
intrede deed: 'dood gaat voor levend'.

Bij periodes van verandering in de naamgeving is
de bereidheid te breken met de traditie van
vernoeming cruciaal, pas dan kunnen ‘nieuwe’
namen doordringen in de namenvoorraad. Zo is
het ook aan de vernoemingsgewoonte te wijten dat
de naamgeving eeuwenlang een star verschijnsel is
geweest. Van naamkeuze was vroeger feitelijk
geen sprake, men kon hooguit afwijken van de
regels door niet de meest voor de hand liggende
persoon te vernoemen. Halverwege de vorige eeuw
komt er langzaam beweging in de namenvoorraad,
omdat meer en meer ouders de behoefte voelen
een naam te geven die uitdrukking geeft aan de
individualiteit van het kind en aan hun gevoel voor
mode en esthetiek. Vernoemd wordt er nog wel,
maar de traditionele namen komen op de tweede
(en volgende) positie en fungeren daarmee alleen
nog als officiéle naam. Ouderen van nu, die zelf
bijna altijd vernoemd zijn en hun kinderen vaak ook
nog vernoemd hebben, lijken daar vrede mee te
hebben. Zij zijn weliswaar vereerd als ze worden
vernoemd, maar treuren niet als dat niet gebeurt.

Hoe middeleeuwse bejaarden de enorme ver-
andering in de naamgeving van destijds ervaren
hebben, kunnen we niet meer nagaan. Duidelijk is
wel dat ook toen grootouders hebben moeten mee
maken dat hun Kkleinkinderen 'nieuwe' namen
kregen, en dus niet naar hen vernoemd werden.
De vernieuwing lag in het geven van heiligennamen
aan kinderen - namen waarmee men al vertrouwd
was, maar die aanvankelijk weinig aan kinderen
gegeven werden. De motivatie voor deze
verandering van naamgevingsprincipe moet meer
gezocht worden in mode dan devotie, hoewel de
dominantie van de heiligenverering natuurlijk wel
een rol speelde.

Voorbeide periodes mogen we aannemen dat er
ingrijpende veranderingen zijn opgetreden in de
houding ten aanzien van zowel familie als tradities.
Ook moet deze verandering te maken hebben met
een grotere toegang tot het onbekende en het
nieuwe, en met betere communicatie-
mogelijkheden. Zo bezien biedt de naamgeving aan
kinderen een bijzondere inkijk in de mentaliteits- en
cultuurverandering van heden en verleden.

Dié bydrae is geskryf deur Doreen Gerritsen van die
Meertens Instituut, Amsterdam, in Juli 2005.

Net so 'n laaste enetjie uit Genesis se argief -
Uitgawe 13 Januarie 2007 - vir dié wat so sukkel
om hulle voorouers opgespoor te kry:

The Ancient Rules of Ancestors

Thou shalt name your male children James, John,
Richard, Thomas, William, Andries, Pieter, Carel,
Jacobus, Johannes, Adriaan.

Thou shalt name your female children Elizabeth,
Mary, Martha, Magdalena, Dorothea, Sarah.

Thou shalt, after naming your children from the
above, call them by nicknames, making them
difficult to trace.

Thou shalt not use any middle names on any legal
documents.

Thou shalt sign all documents illegibly.

Thou shalt, after no more than 3 generations, make
sure that all family records are lost, misplaced,
burnt in a fire, or thrown away.

Thou shalt propagate misleading family legends
and rumours.

Thou must not record thy parents' full names when
making reference to them, although "Unknown" or a
blank line is an acceptable alternative.

Thou shalt name at least 5 generations of males

and dozens of their cousins with identical names in
order to confuse future researchers.

If thou wife shall die before you, thou may only be
wed again to a woman with the same name.

Thou shalt be vague about thy place of birth, it must
not be recorded on any document.

Thou shalt leave no gravestone with any legible
writing.

Thou shalt leave no family Bible with any records of
births, marriages or deaths.



Sampie Orton en sy Familienavorsing

Sampie sé dat hy baie meer oor veteraanmotors kan gesels as
oor familienavorsing!

Sy navorsing het begin op die 27ste Julie 1977 toe
sy vader, William James Orton, hom 'n hand-
geskrewe stukkie papier gegee het met 'n lys van
name van die familie. Sampie het later na sy pa se
dood besef dat hy hierdie navorsing verder moes
neem en 'n volledige stamboom van die familie
moes opstel. Weens sy werksomstandighede was
daar maar altyd die tydfaktor.

Die Paasnaweek van 1980 het hulle besluit om
ernstig 'n begin te maak en het hulle toe Ermelo se
telefoonsentrale se gidse geleen en al die Ortons
se besonderhede afgeskryf. Hy het ook later op 'n
omstrede manier toegang tot die kieserslyste in
Pretoria gekry, waar hy ook nog verdere inligting
gekry het. Hy het 'n handgeskrewe stamboom
saamgestel met die inligting wat hy het en ook 'n
afskrif gemaak van sy oorlede vader se stamboom
en vir elke Orton wie se adres hulle in die hande
kon kry 'n briefie gestuur. Dit was basies die
vertrekpunt wat hy gehad het.

Nie lank nie of party van die mense begin reageer,
sodat hy later met 'n enorme hoeveelheid inligting
sit wat hy op 'n wyse moes hanteer. Toe hy besef
sy klomp papiertjies wat hy op "peg board"-mure
met duimspykers plak, gaan nie uitwerk nie, was
daar geen uitweg as om te rekenariseer nie.

In 1993 is hy van Ermelo af oorgeplaas na Heilbron
met ander verpligtinge en so het hy mense ontmoet
wat rekenaarvaardig was. Hulle het toe vir hom die
Brothers Keepers genealogiese program geinstal-
leer, waarna dit redelik goed gegaan het en hy op 'n
stadium ongeveer 600 name in die program gehad
het. Tot eendag toe die rekenaar se hardeskyf
opgepak het. Gelukkig het hy 'n paar uitdrukke en
sy dokumentasie gehad, want niks op die rekenaar
kon herwin word nie.

Een oggend in 2003 na sy aftrede, moes hy sy
motor se lugversorger laat regmaak by 'n firma in
Vanderbijlpark. Daar ontmoet hy vir Fanie Blignaut.
Na 'n rukkie se gesels was Sampie weer ge'start’
om voort te gaan met sy navorsing. Fanie het aan
hom vertel dat hy die PAF-program gratis van die
webwerf kon aflaai en dat daar 'n Blignaut-webwerf
bestaan, aangesien dit Sampie se ma se nooiens-
van is. Hy was verskriklik opgewonde hieroor al het

dit beteken dat hy weer van vooraf moes begin.
Soos wat hy die inligting ingesleutel het, het hy
agtergekom dat hy nie eintlik veel inligting verloor
het nie. Hy het ook vir die 'papwiele' wat nie op sy
vorige skrywe gereageer het nie, weer briewe
gestuur. Sover gaan dit goed en het hy ongeveer 1
118 name in sy stelsel, hoofsaaklik inligting wat hy
van mense gekry het en nog nie dié uit die argiewe
en ander instansies nie.

Met ons uitstappie na die LDS in Parktown, het 'n
dame vir Sampie daar touwys gemaak. So het hulle
die Britse sensusopnames van 1831 deurgewerk en
op 'n egpaar afgekom met die name Joseph
Charles en Sarah Ann Orton van Engeland met 'n
seun en 'n dogter. In 1841 egter verskyn net die
pa, ma en dogter se name en nie dié van die seun
nie. Dié seun is toe Sampie se oupagrootjie wat in
ongeveer 1850 na SA gekom het as 'n 20-jarige
messelaar van Birmingham. Hier trou hy in 1853 in
Kruisrivier, Calitzdorp, met die 14-jarige Ellen Rey-
nolds wat van Glasgow, Skotland gekom het. Die
Joseph was bekend daarvoor dat hy 'n groot diere-
liefhebber was. Hierdie liefde het egter later ook sy
dood veroorsaak toe hy longontsteking opgedoen
het. Hy was 'n vervoerkontrakteur en het eendag
van die perdekar afgeklim toe die perde swaar
getrek het. Hy wou nie gehad het dat hulle sy gewig
ook nog moes dra nie. 'n Yskoue wind het hom
gevang toe hulle oor die bult gekom het en hy is
oorlede as gevolg daarvan.

Joseph Charles en Sarah Ann het tien kinders
gehad. Die vyfde seun Samuel Orton is in 1863
gebore en hy het hom in die Ermelo distrik gaan
vestig as 'n wa-maker/grofsmid. Hy het vir die
Boere elkeen 'n papiergewigkalendertjie gegee wat
'n wa by hom laat maak het. Hierdie oupagrootjie
van Sampie het agt kinders gehad waarvan die
sewende seun, Sampie se oupa, William James in
1903 gebore is en hom ook in die Ermelo
omgewing gevestig het as 'n Rekenmeester. Die
rekenmeestersberoep is baie algemeen in die
Orton-familie, dat hulle mense is vir syfers.

'n Paar interessanthede oor die Ortons: Sampie se
pa en sy broer is getroud met tweelingsusters.
Daar is Ortonstrate in London, Tarkastad, Smith-
field en ook in Gansbaai. 'n Orton-winkel in Prince
Albert en 'n kafee in Murraysburg. 'n Ortonsaal
iewers in London. 'n Orton ingenieur was betrokke
met die bou van die Gordonsbaaihawe. In die
Kimberleymuseum is daar nalatenstukke wat deur
'n Orton geskenk is. Dan is daar ook 'n 'Little Orton
Village, called ORTON near Penrith in Cumbria (the
Lake District)" By Mittal Steel (Yskor) was daar vier
Orton hyskrane.

Sampie doen hierdie navorsing, omdat hy weet sy
pa wou dit baie graag gedoen het, maar hy was te
'besig’ om te help. Ook vir hulle kinders, omdat dit
belangrik is om te weet waar jy vandaan kom.



Persoonlike Berigte

Welkom aan:
Louise Kirchner wat ook by die
Vaaldriehhoektak aangesiluit het.

Verjaardae:
Baie geluk aan almal wat gedurende

Junie verjaar:

2 Hans Botes
6 Trevor Dickerson
21 Wolfie Spaleck

Baie Geluk:
Aan Wilma en Stefan Jansen van
Vuuren se dogter, Wilmie, wat een
van die keurlinge is vir die Volkspele.

Leed:
Hennie Steyn se niggie se man,
Flippie van Wyk, is oorlede aan 'n
aneurisme en begrawe in Secunda.
Hiermee ons medelye aan julle en jul
families.

Uitnodiging:
Quarta Pretorius en Piet Lombard van
Heiloron stuur groete aan die
vergadering en wil almal hartlik uitnooi
om die 16de Junie, Jeugdag, saam
met hulle te kom deurbring op
Heilbron.

Dit vind plaas by die Riemland-
museum vanaf 10-uur die oggend tot
laatmiddag. Die dag staan net bekend
as 'n Kultuurdag, wat spesifiek op
kinders gerig is wat niks weet van wat
op 'n plaas aangaan nie. Daar gaan
gemelk word en van die afgeroomde
melk gaan botter gemaak word. Daar
gaan lekker potbrood en potjiekos
wees. Ook gaan daar ou trekkers en
enjins en motors en allerhande ou
goeters wees wat besigtig kan word.
Daar gaan ook gewys word hoe word
skape geskeer.

Quarta se kontakno: 082 821 2410
Piet se kontakno: 082 466 5750

Qorsig van Bestuur

1. Vanaf Colin Pretorius, i.v.m. die Verbeterde Begraafplaas CD.
Daar is so 'n rukkie gelede 'n fout geidentifiseer op die Begraaf-
plaas CD no. 5, wat vroeér vanjaar bekendgestel is, welke fout
veroorsaak het dat addisionele notas by inskrywings nie vertoon
is nie. Genoemde fout is nou reggestel. Daar is ook 'n nuwe
soekfunksie bygevoeg - dit is nou moontlik om elektronies deur
die Notasveld te soek, wat besonder nuttig is om vanne van
getroude dames op te spoor, siende dat beide die getroude en
nooiensvanne in die Notasveld vertoon word. Die nuwe
weergawe (5.1) is nou vanaf eGGSA se webwinkel beskikbaar.
'n Gratis weergawe 5.1 sal outomaties aan alle vorige kopers van
weergawe 5 gestuur word.

2. Vanaf Grahame Naudé, i.v.m. die LDS Navorsingsentrum in
Greystraat, Vereeniging by die Mormoonse Kerk:

Grahame het 'n kontakpersoon vir die Family History Centre by
die LDS Mormoonse Kerk in Greystraat, Vereeniging gekry.
Erlank Slabbert, 'n ouderling by die LDS. Hy bly in Vaalpark en is
bereid om een dag 'n week vir ons oop te sluit om daar te gaan
navorsing doen. As iemand sou belangstel moet hulle hom
persoonlik skakel en 'n afspraak maak, aangesien hy ook ander
werk het. Daar word voorgestel dat ons een keer 'n maand as 'n
groepie soontoe gaan.

Erlank se kontaknommer is: 082 443 8779

3. Vanaf die eGGSA-span:

Daar bestaan 'n Hugenote Vereniging in Australié. Hulle
interessante webblad is te siene by:
http://members.optushome.com.au/ozhug/index.html

4. Vanaf Colin Pretorius, i.v.m. die eBoeke wat tans beskikbaar
is by die e-boekwinkel: http://www.cdbooks-r-us.com

Voortrekkermense 1; De la Rey - Lion of the West; Die SA vrou
as kultuurdraer en -skepper; Die Boshoff Familie in SA; Die Du
Plessis Familieboek; Die Geskiedenis van die Rustenburg distrik
vanaf ongeveer 1840; Die Heystek Familieboek; Generaal Louis
Botha; Die Geslagsregister van die familie Van Heerden;
Edenburg; J.C. Smuts; Old Cape Colony - her men and houses;
Op 'n onmeetlikheid - van een eindpunt na 'n ander; Personalia
of the Germans at the Cape; Personalia der Periode van het
Engelsch bestuur over Java; President Paul Kruger; President
Steyn; Pretorius deur Drie Eeue; Smuts van die Swartland;
Stamouers Coetzee; Supergene; Sword in the Sand - Gideon
Scheepers; Die NA Coetzee Omnibus; Die Meintjies Omnibus;
Die Anglo Boere Oorlog CD; The Commandant General - Petrus
Jacobus Joubert; The making of a nation; The International CD;
The Voortrekkers; Smarte van die Oorlog; Johannesburg in
Arms; A Century of Wrong; Cecil Rhodes - man and
empiremaker.

5. Uitstappies:
Gert Schepers het drie uitstappies wat hy wil reél na die winter.

Weer 'n uitstappie na die LDS in Parktown, een na Pretoria en
die ander een in die Heilbrondistrik. Die uitstappie na Pretoria
gaan ons eers die oggend in die Argief deurbring en die middag
na Sammy Marks se huis. Ook in Pretoria in Pretoriusstraat is
daar 'n gedenkteken vir die Nederlanders, vir hulle aandeel in die
groei in SA. In die Heilbrondistrik is daar iewers uitgrawings,
waaroor hy eers 'n bietjie meer van wil uitvind. Gert sal later vir
ons meer inligting deurgee.



